
Yurt taraqqiyoti yo‘lida birlashaylik!

·  ng ҳарфи мустақил ҳарф сифатида алифбодан чиқарилади.
·  Тутуқ белгиси алифбода сақланиб қолди.

Давлатимиз раҳбари 
Самарқанд шаҳрида бў
либ ўтаётган «Болалар 
фаровонлигига инвести-
ция: келажак авлодлар-
нинг барқарор ва адо-
латли тараққиёти сари 
йўл» бутунжаҳон саммити 
иштирокчиларига табрик 
йўллади.

Ўзбекистон Респуб
ликаси Президенти Шавкат 
Мирзиёев 21 октябрь куни 
Қашқадарё вилоятига 
ташриф буюрди.

Ташриф тафсилотлари 
билан қуйидаги QR-код

орқали танишинг:

ÖZGARIŞLAR OSON KEÇMAYDI
uzoq yillik tarixiy xato tuzatildi

Президент Шавкат Мирзиёев 21 октябрь – Ўзбек тили кунида лотин ёзувига асосланган 
ўзбек алифбосидаги тўртта ҳарфни ўзгартиришга оид қонунни имзолади.

Қонун қуйидаги ўзгаришларни назарда тутади:

Ўтган ўн йиллик даврда минтақамиз 
давлатлари ўзаро алоқаларини кен-
гайтирди, маслаҳатлашувларнинг 

янги механизмларини шакллантирди ва 
халқаро шерикларга ўз лойиҳаларини 
фаолроқ таклиф эта бошлади. Ўзбекис
тон ташқи ишлар вазири Бахтиёр Саи-
довнинг таъбири билан айтганда, «Мар-
казий Осиё кучлироқ, янада жипс ва ўз 
келажагини мустақил белгилашга то-
бора қодир минтақага айланди».
Дарҳақиқат, шу вақт мобайнида 

Марказий Осиёнинг қиёфаси тубдан ўз-
гарди. Шунга қарамай, минтақамиз Рос-
сия, Хитой, АҚШ ва бошқа йирик кучлар 
манфаатлари кесишган нуқтада жой-
лашганини ҳам унутмаслик керак. Мар-
казий Осиё давлатлари учун эса янги 
бозорларга чиқиш, инвестиция жалб 
этиш, муқобил транспорт йўлларини 
очиш ҳамда миллий ишлаб чиқаришни 
ривожлантириш бугунги куннинг энг 
муҳим масалаларидан бирига айланган.
АҚШнинг сўнгги йиллардаги праг-

матик ёндашуви ушбу учрашувда ҳам 
ўз аксини топди. Марко Рубио Регистон 
майдонида туриб, «Бизда товарлар бор, 
уларни ишлаб чиқарадиган компанияла-
римиз бор. Биз фақат ҳалол рақобат ва 
унда иштирок этиш имкониятини истай-
миз», дея Вашингтон иқтисодий рақо-
батга тайёр эканини билдирди.
У, шунингдек, АҚШ минтақа дав-

латларидан бошқа мамлакатлар билан 
ҳамкорликни тўхтатишни талаб қилма-
ётганини ҳам алоҳида таъкидлади. «Ўз-
бекистон барча билан дўстона муноса-

батларда бўлиш истагида эканини аниқ 
ифодалади», деди давлат котиби.
Ғарб матбуоти Рубионинг Самарқанд 

сафарини АҚШнинг Россия ва Хитой би-
лан рақобати доирасида талқин қила-
ётган бир пайтда ушбу баёнот алоҳида 
аҳамият касб этади. Тўғри, геосиёсий 
омилни инкор этиб бўлмайди. Вашинг-
тон стратегик ресурслардан фойдала-
ниш, ишончли таъминот занжирларини 
шакллантириш ва янги савдо йўналиш
ларини очишдан манфаатдор.
Мамлакатимиз ҳамда яқин қўшни-

ларимиз АҚШнинг минтақадаги фаол-
лашувини янги иқтисодий имкониятлар 
билан боғлаяпти. Зеро, биз учун шерик
лар доирасини кенгайтириш, танлов им-
кониятини ошириш ва ташқи ҳамкор-
ликни ўз тараққиёт мақсадларимизга 
йўналтириш ниҳоятда муҳим аҳамиятга 
эга. 
Вазирлар учрашуви якунида «Тари-

хий шериклик, фаровон келажак» номли 
қўшма баёнот қабул қилинди. Олти 
иштирокчи давлат суверенитет ва ҳуду-
дий яхлитликни ҳурмат қилиш тамойи
лига содиқлигини тасдиқлади. Ҳуж-
жатнинг иқтисодий қисми савдо, ин-
фратузилма, стратегик минераллар, 
энергетика ва рақамли технологияларга 
бағишланди. Унда Марказий Осиёни 
жаҳон иқтисодиётининг муҳим марказ-
ларидан бирига айлантиришга кўмак
лашиш деган катта мақсад белгиланди. 
Бу мақсад янги транзит йўналишлари 

мувофиқлаштирилган божхона тар-
тиб-таомиллари, ишончли логистика, 

рақобатбардош тарифлар ва қўшни 
мамлакатлардаги ишлаб чиқариш кор-
хоналари ўртасидаги барқарор алоқа-
ларни мустаҳкамлашдек аниқ вазифа-
ларни амалга оширишни талаб этади. 
Жумладан, Каспий денгизи ва Жанубий 
Кавказ орқали ўтадиган Транскаспий 
йўлагига ташқи бозорларга чиқиш им-
кониятларини кенгайтиришнинг муҳим 
воситаларидан бири сифатида қарал-
моқда. 
Кун тартибининг яна бир устувор 

йўналиши стратегик минераллар билан 
боғлиқ. Электроника, аккумуляторлар, 
энергетика ускуналари ва замонавий 
транспорт тизимларини ишлаб чиқариш 
кенгайгани сари бундай ресурсларга 
талаб ҳам тобора ошиб бормоқда. 
Қўшма Штатлар саноат занжирлари-
нинг ташқи омил-
ларга қарамлигини 
камайтиришга ин-
тиляпти. Марказий 
Осиё давлатлари 
эса катта ресурс 
базасига эга ва қў-
шилган қийматнинг 
асосий қисмини 
минтақа ичида яра-
тишдан манфаат-
дор. Шу боис қўшма 
баёнотда минерал-
ларни қазиб олиш 
билан бирга, хом
ашёни қайта ишлаш, 
юқори қўшилган 
қийматли маҳсу-
лотлар тайёрлаш 
ва уларни халқаро 
бозорларга олиб 
чиқиш вазифалари 
ҳам белгиланди.
Бундай ёндашув 

хомашё савдосини 
узоқ муддатли са-
ноат шериклигига 
айлантириши мум-
кин. Концентратнинг ўзини сотиш ёки 
хомашёни чуқур қайта ишлайдиган кор-
хона қуриш иқтисодий натижа, бандлик, 
муҳандислар тайёрлаш ва технологик 
тараққиёт нуқтаи назаридан мутлақо 
фарқли самара бериши ҳаммага бирдек 
аён. 
Давлатимиз раҳбари Шавкат 

Мирзиёевнинг Марко Рубио билан икки 
томонлама музокаралари ҳамда Аме-
рика – Ўзбекистон ишбилармонлик ва 

инвестиция кенгашининг иккинчи йиғи-
лиши Самарқанд кун тартибининг иқти-
содий салмоғини янада оширди. Пре-
зидентнинг расмий сайти – President.
uz маълумотига кўра, йиғилиш учун 54 
та келишув ва истиқболли ташаббусдан 
иборат, қиймати қарийб 12 миллиард 
долларлик тўплам шакллантирилган. 
Йил бошидан буён ўзаро товар айир-
бошлаш ҳажми 35 фоизга ошган. Энер-
гетика, транспорт, рақамлаштириш, 
сунъий интеллект ва минерал хомашёни 
чуқур қайта ишлаш устувор йўналишлар 
қаторига киритилган.
Шу ўринда 12 миллиард долларлик 

тўплам фақат Ўзбекистон-АҚШ ўрта-
сидаги келишувларга тааллуқли эка-
нини алоҳида таъкидлаш керак. Гап 
тайёргарликнинг турли босқичларида 

турган лойиҳа ва 
ташаббуслар ҳақида 
боряпти. 
Кенгаш йиғили-

шида Президент 
Шавкат Мирзиёев ин-
вестицияларнинг си-
фатига алоҳида урғу 
берди. Давлатимиз 
раҳбари сармоя ки-
ритишни илғор тех-
нологияларни жорий 
этиш, билим ва таж
рибаларни алмашиш 
ҳамда мутахассис-
лар тайёрлаш билан 
уйғун олиб бориш ва-
зифасини қўйди. Хо-
рижий тадбиркор-
ларга инфратузилма 
ва рухсат берувчи 
ҳужжатлари тайёр 
бўлган майдонларни 
тақдим этишни на-
зарда тутувчи «plug 
and play» модели 
таклиф қилинди. АҚШ 
билан 2035 йилгача 

мўлжалланган савдо, инвестиция ва тех-
нологиялар соҳасидаги ҳамкорлик дасту-
рини ишлаб чиқиш билан боғлиқ яна бир 
ташаббус илгари сурилди. 
Унга кўра, инвестициялар янги тар-

моқлар ва барқарор ишлаб чиқариш 
занжирларини шакллантиришга хизмат 
қилиши керак. Йирик сармоянинг иқти-
содиётга таъсири унинг атрофида мил-
лий етказиб берувчилар, таълим дас
турлари, муҳандислик салоҳияти ва ки-

чик бизнес ривожланганидагина ошади. 
Бундай муҳит шаклланмаса, ташқи мо-
лиялаштириш самараси битта корхона 
доирасида қолиб кетиши мумкин.
C5+1нинг иқтисодий мазмуни кўп 

томонлама ҳамкорликни ҳам қамраб 
олади. Қўшма баёнотда АҚШ ва Марка-
зий Осиё компанияларини бирлашти-
рувчи B5+1 ишбилармонлик плат-
формаси ҳам алоҳида тилга олинди. 
Зеро, B5+1нинг дипломатик формат 
билан тизимли ҳамкорлиги умумий 
устувор йўналишларни аниқ тижорий 
таклифларга айлантириш имконини 
беради. Давлат тузилмалари эса тар-
тибга солиш, бозорларга кириш, мо-
лиялаштириш ҳамда барқарор ва ту-
шунарли меъёрий муҳитни таъминлаш 
билан боғлиқ масалаларни ҳал этиши 
лозим. 
C5+1 доирасида иқтисодий маса-

лалар билан бир қаторда минтақавий 
хавфсизлик, кибертаҳдидларга қарши 
кураш ва ядровий материалларни муҳо-
фаза қилиш масалалари ҳам муҳокама 
қилинди. Ўзбекистоннинг коинотни тинч 
мақсадларда тадқиқ этиш ва ундан 
фойдаланишга оид «Артемида» кели-
шувларига қўшилиши икки томонлама 
технологик ҳамкорлик учун янги йўна-
лиш очди.
Нима бўлганда ҳам, Вашингтоннинг 

Марказий Осиёга қизиқиши тобора ор-
тиб бормоқда. Бу қизиқишнинг узоқ 
муддатли иқтисодий ҳамкорликка ай-
ланиши эса амалий қадамларга боғлиқ. 
Қўшма баёнот лойиҳаларнинг аниқ муд-
датлари ва маблағлар ҳажмини белги-
лаб бермайди. У минтақавий савдони 
кенгайтириш, саноат ҳамкорлигини ку-
чайтириш ва жаҳон бозорларига чиқиш 
учун янги имкониятлар яратиш йўнали-
шини белгилайди. Марказий Осиё дав-
латлари эса ўзларига зарур лойиҳа-
ларни танлаш ва ҳамкорлик шартла-
рини мустақил белгилаш имкониятини 
сақлаб қолади. 
C5+1нинг Самарқандда ўтишида ҳам 

ўзига хос рамз бор. Қадимдан савдо 
йўллари туташган ушбу муаззам шаҳар 
бугун ҳам сармоя, технология ва янги 
иқтисодий ғоялар муҳокама қилинади-
ган майдонга айланмоқда.

«Ishonch» шарҳи

МУЛОҚОТДАН АНИҚ 
ЛОЙИҲАЛАР САРИ

2026 йил 19 октябрь куни Қозоғистон, Қирғизистон, Тожикистон, 
Туркманистон ва Ўзбекистон ташқи сиёсат идоралари раҳбарлари 

Самарқанд шаҳрида жам бўлди. Америка делегациясига 
АҚШ давлат котиби Марко Рубио бошчилик қилди.

Жаҳонгир 
НАҲАНОВ
«ISHONCH» 

Давлатимиз раҳ-
бари Шавкат 
Мирзиёевнинг 
Марко Рубио би-
лан икки томон-
лама музокара-
лари ҳамда Аме-
рика – Ўзбекистон 
ишбилармонлик 
ва инвестициялар 
кенгашининг ик-
кинчи йиғилиши 
Самарқанд кун 
тартибининг иқти-
содий салмоғини 
янада оширди.

Давлатимиз раҳбари 
21 октябрь – Ўзбек тили 
байрами куни муноса-
бати билан Ўзбекистон 
халқига табрик йўллади.

«ISHONCH» КУНЛАРИ»:
Ҳудудларда газетхонлар

Анжуман

Олмалиқ шаҳридаги «Металлург» маданият 
саройида «Олмалиқ кон-металлургия комби-
нати» акциядорлик жамияти касаба уюшмаси 
фаоллари учун «Халқаро меҳнат стандартла-
рини жорий этишда касаба уюшмаларининг 
роли» мавзусида семинар ташкил этилди. 
Унда Халқаро меҳнат ташкилоти Меҳнат-
кашлар фаолияти бўйича бюросининг Европа 
ва Марказий Осиё сектори мудири Сергеюс 
Гловацкас, Ўзбекистон касаба уюшмалари Фе-
дерацияси вакиллари, соҳа мутахассислари, 
комбинат бўлинма раҳбарлари, бошланғич 
касаба уюшмаси ташкилотлари раислари ва 
бошқалар иштирок этдилар.

Тадбирда «Олмалиқ КМК» АЖ ходимлари 
касаба уюшмаси кенгаши раиси Абду-
рашид Ҳайдаров иш берувчи ва касаба 

уюшмаси ўртасидаги ҳамкорлик, меҳнат му-
носабатларида ижтимоий шерикликнинг 
аҳамияти ҳақида сўз юритди. Сергеюс Гло-
вацкас эса Меҳнаткашлар фаолияти бўйича 
бюро томонидан олиб борилаётган ишларни 
ва халқаро меҳнат стандартларини амали-
ётга татбиқ этишда касаба уюшмаларининг 
асосий вазифалари нималардан иборат эка-
нини айтиб ўтди. Ўзбекистон касаба уюш-
малари Федерациясининг Меҳнатни муҳо-
фаза қилиш бўлими мудири Нодира Ғойиб-
назарова меҳнат хавфсизлигини таъминлаш 
ва иш жойларидаги хавф-хатарларнинг ол-
дини олишда касаба уюшмаларининг ролига 
эътибор қаратди. Меҳнаткашларнинг ижти-
моий-иқтисодий манфаатларини ҳимоя қи-
лиш бўлими мудири Маҳмуджон Исаев халқаро 
меҳнат стандартларини миллий қонунчиликка 
татбиқ этиш борасида амалга оширилаётган 
ишлар ҳақида маълумот берди. 

Семинар давомида иштирокчи-
лар меҳнат қонунчилиги талабла-
рига риоя этиш, ходимларнинг ҳуқуқ 
ва манфаатларини ҳимоя қилиш ва 
ижтимоий шерикликни мустаҳкам-
лаш масалалари юзасидан ўзаро 
фикр алмашдилар. Жумладан, Сер-
геюс Гловацкас корхонанинг ишлаб 
чиқариш салоҳияти ва инфрату-
зилмаси тўғрисида сўз юритаётиб, 
шундай деди:

– Комбинат фаолияти менда катта таас-
сурот қолдирди. Ишлаб чиқариш ҳажми йил 
сайин ортиб бораётгани, модернизация жа-
раёнлари корхона муваффақиятли ривожла-
наётганидан далолат беради. Айниқса, унда 
аҳоли бандлигини таъминлаш ва ходимларни 
ижтимоий қўллаб-қувватлаш борасида олиб 
борилаётган ишлар таҳсинга лойиқ.
 Тадбир давомида комбинат ходимлари 

касаба уюшмаси кенгаши раиси Абдурашид 
Ҳайдаровга Халқаро меҳнат ташкилотининг 
«Муносиб меҳнат тамойилларини илгари су-
ришдаги фаол ҳамкорликка қўшган ҳиссаси 
учун» фахрий ёрлиғи топширилди. Шунинг
дек, касаба уюшмаси вакиллари тажриба ал-
машиш, меҳнат ҳуқуқларини ҳимоя қилиш 
ва ижтимоий шерикликни ривожлантириш 
соҳасидаги халқаро амалиёт билан танишиш 
мақсадида Женева шаҳрига таклиф этилди.

Феруза БОЗОРОВА,
«Олмалиқ кон-металлургия комбинати» 

акциядорлик жамияти ходимлари
 касаба уюшмаси кенгаши раисининг 

иқтисодий масалалар бўйича
 ёрдамчиси

Жиззах шаҳрида касаба уюшмалари фа-
оллари, газетхонлар ҳамда ОАВ вакиллари 
иштирокида ўтган давра суҳбатида сўз олган 
Ўзбекистон касаба уюшмалари Федерация-
сининг Жиззах вилояти кенгаши раиси ўрин-
босари Аъзам Ихтиёров матбуотнинг инсон 
тафаккурини юксалтиришдаги ўрни ҳамда 
нашрларнинг ўқишлилигини ошириш учун 
илғор давлатлар тажрибасини қўллаш маса-
ласига эътибор қаратди.  

ЎЗ СЎЗИ ВА 
УСЛУБИГА ЭГА
«Ishonch» ва «Ishonch-Доверие» газета-

лари Бош муҳаррири ўринбосари Дармон 
Ибрагимов эса жорий йилнинг ўтган дав-
рида таҳририят томонидан амалга оши-
рилган ишларга атрофлича тўхталди. Бун-
дан ташқари,  таҳририят расмий веб-сайти, 
Telegram, Instagram, YouTube каналларида 
хабарлар билан бирга, видео ва аудиома-
териаллар берилаётгани, айни  мақсадда 
кўрсатувлар тайёрлашга ихтисослашган 
студия фаолияти йўлга қўйилгани маълум 
қилинди. Кўрсатувларни кўришлар сони 
бугун миллиондан ошаётгани саъй-ҳара-
катлар зое кетмаётганини кўрсатаётгани 
алоҳида таъкидланди. 
– «Ishonch» кунлари доирасида ташкил 

этилаётган бу каби мулоқотлар таҳририят 
муштарийлар кўнглига йўл топишга астой-
дил интилаётганидан дарак, – дейди Ўзбе-
кистон Журналистлар уюшмаси Жиззах ви-
лояти бўлими раиси Абдужалол Қаюмов. – 
Чунки мана шундай самимий учрашувлар 
давомида ўқувчининг хоҳиш ва истаклари 
ўрганилиб, режалар тузилади. Мени янада 
қувонтиргани, «Ishonch» замон билан ҳамна-
фас бўлиб, ижтимоий тармоқларда ўз ўрнини 
топишга, миллий контентимизни бойитишга 
шиддат билан ҳаракат қиляпти. Қолаверса, 
ижодий жамоанинг салоҳияти натижасида 
миллий журналистикамизда «Ishonch» мак-
таби шаклланди. Нашр медиа майдонда ўз 
сўзи ва услубига эга бўлди.    
Давра суҳбатида таҳририят эришаётган 

ютуқларда муассис – Ўзбекистон касаба уюш-
малари Федерациясининг қўллаб-қувватлови 
муҳим аҳамият касб этаётгани қайд этилди. 
Тадбирда иштирокчиларнинг газета оммабоп
лигини янада оширишга оид таклиф ва му-
лоҳазалари ўрганилди. Бу жараёнда дунёда ва 
мамлакатимизда юз бераётган воқеаларнинг 
сабаб ҳамда оқибатларини кенг ёритиш, жур-
налистик суриштирувлар ўтказиш, таҳлилий 
ҳамда қизиқарли тақдирга эга инсонларга оид 
интервью ва мақолалар тайёрлаш юзасидан 
фикрлар билдирилди. 

Алижон АБДУСАТТОРОВ
«ISHONCH» 

ЎҚИРМАНЛАР ЭЪТИРОФИ

Хўш, муштарийлар қандай 
фикрлар билдирди?
– «Ishonch»да чоп этилаёт-

ган долзарб мавзулардаги акса-
рият мақолаларни ҳамкасбла-
римиз билан тез-тез муҳокама 
қилиб турамиз, – дейди «Ҳамкор-
банк» нуронийлари кенгаши раи
си Расулжон Мухторов. – Ўзимга 
ёққан чиқишларни қирқиб, шах-
сий архивимда сақлайман. Кўп 
йиллар мафкура соҳасида ишла-
ганим учун, айниқса, Федерация 
раиси, сиёсатшунос Қудратилла 
Рафиқовнинг мақолаларини доим 
ўқиб бораман. Ҳатто айрим жум-
лалар остига қалам билан чи-
зиб қўяманки, ўртага ташлана-

ётган жиддий фикрлар мағзини 
«ҳазм қилиш» учун саҳифага қай-
та-қайта кўз ташлашга тўғри ке-
лади. Таклифим, ҳар ойда бир 
марта мутойиба саҳифаси, шу би-
лан бирга, ҳар замонда тафак-
курни чархловчи бошқотирмалар 
ҳам берилса, кўпчиликка ёқади, 
албатта.
Ёзувчилар уюшмаси аъзоси 

Шукрулло Неъматовнинг қайд эти-
шича, Ватанни англаш мавзуси-
даги туркум чиқишлар, хусусан, 
ички туризм тарғиботига доир ма-
териаллар кўп газетхонларнинг 
дунёқарашини ўзгартиряпти.
– Кейинги йилларда акса-

рият маҳаллий нашрлар иқтисо-

дий муаммолар гирдобида ёпи-
либ кетди, айримларининг даврий-
лиги қисқарди, – дейди филология 
фанлари номзоди, доцент Ҳалим 
Карим. – Бу, энг аввало, турли 
соҳаларда ишловчи ижодкор-
ларга зарба бўлди. Чунки минбар 
қисқарди. Ана шундай бир вази-
ятда «Ishonch» газетаси ўз мух-
бирлари билан кифояланмай, 
ташқи муаллифларга ҳам бағри-
кенглик билан минбар бераётгани 
унинг аудиториясини ушлаб тур-
ган, саҳифаларда фикрлар ранг-
баранглигини қарор топтираётган 
омиллардан бири, назаримда. 
Қарийб икки соат давом этган 

мунозаралар юқорида қайд этил-
ганидек, таҳририят жамоаси учун 
ҳар жиҳатдан фойдали бўлди. Ҳали 
қўл урилмаган ўнлаб мавзулар 
учун чизгилар қайд қилинди. 

Нурилло НЎЪМОНОВ
«ISHONCH» 

Андижонда таҳририят ижодий жамоаси вакилларининг муштарийлар би-
лан учрашувида «Ishonch» газетаси адабий котиби, Ўзбекистонда хизмат 
кўрсатган журналист Абдунаби Ҳайдаров таҳририятнинг ахборот сиёсати 
ҳақида лўнда маълумот бергач, «Кўпроқ сизларни эшитсак», дея даврага 
юзланди. 

Тадбирда «Ishonch-Дове-
рие» газетаси бош муҳаррири 
ўринбосари Жаҳонгир Наҳанов 
ҳамда бўлим мудири Алижон 
Абдураҳмонов таҳририят ол-
дида турган муҳим вазифалар, 
нашрларнинг мазмун-моҳия-
тини янада бойитиш ва мушта-
рийлар билан алоқаларни 
мустаҳкамлаш масалалари 
хусусида сўз юритиб, тадбир 
иштирокчиларининг бу бора-
даги фикр-мулоҳазалари би-

лан қизиқди.
– Газетада ёритилаётган 

мавзуларнинг хилма-хиллиги, 
янгиликларга бойлиги, таҳли-
лий ёндашув ва муаллифлар-
нинг ижодий салоҳияти нашр-
нинг ўзига хос жиҳатларидир, – 
деди Таълим ва фан ходимлари 
касаба уюшмаси Шаҳрисабз 
шаҳар кенгаши раиси Умид Ор-
тиқов. – Соҳамиздаги янгилик 
ва ўзгаришлар, фаолиятимизга 
оид муҳим масалалар ҳам мун-

тазам равишда газетада ёритиб 
келинмоқда.
Агросаноат мажмуи касаба 

уюшмаси Қашқадарё вило-
яти кенгаши раиси Бобомурод 
Хўжаёров вилоят кенгашлари 
фаолиятига оид мақолаларни 
газета саҳифаларида кўпроқ 
ёритиш мақсадга мувофиқ-
лигини таъкидлади. Шу билан 
бирга, бугунги ахборот мако-
нида ўз нуфузини сақлаб кела-
ётган газеталар муаллифлари 
доирасини кенгайтириш нашр 
мазмунини янада бойитишга 
хизмат қилишини қайд этди.
Тадбирда иштирок этган 

муштарийлар ҳам ишчи-ходим-
лар ҳаёти, оддий инсонларнинг 
тақдири, орзу-умидлари, эриш-
ган ютуқлари ва ҳаёт йўли ҳақи-
даги мақолаларни кўпайтириш, 
шунингдек, маънавий-маъри-
фий йўналишдаги оммабоп ма-
териалларга кенг ўрин бериш 
таклифини билдиришди. 

Баҳодир ҲАЛИМОВ
«ISHONCH» 

МУАЛЛИФЛАР 
ДОИРАСИ ҲАМ 
КЕНГАЙСА...

Ўзбекистон касаба уюшмалари Федерациясининг Қашқадарё ви-
лояти кенгашида ташкил этилган «Ishonch» кунлари» доирасидаги 
ижодий учрашувда газеталарнинг бугунги ахборот маконидаги 
ўрни ва аҳамияти ҳақида сўз юритилди.

МУҲИМ 
МАСАЛАЛАР 
МУҲОКАМАСИ

Ўзбекистон касаба уюш-
малари Федерациясининг 
Наманган вилояти кенга-
шида «Ishonch» кунлари» 
доирасида ташкил этилган 
анъанавий давра суҳбатида 
вилоят кенгаши аппарати 
раҳбарияти, масъул ташки-
лотчилар, вилоят, шаҳар ва 
туман кенгашлари, бирлаш-
ган ва бошланғич касаба 
уюшмаси қўмиталари раис-
лари ҳамда ҳамкор ташки-
лот вакиллари, фаол газет-
хонлар қатнашдилар.

Дастлаб «Ishonch» га-
зетаси таҳририяти адабий 
котиби, Ўзбекистонда хиз-
мат кўрсатган журналист 
Абдунаби Ҳайдаров га-
зета саҳифаларидаги ҳар 
бир мақола, холис таҳлил 
ва таъсирчан журналистик 

чиқиш жамоатчилик эъти-
борини муҳим масалаларга 
қаратишга хизмат қили-
шини айтиб ўтди. Шунинг
дек, мавжуд муаммоларни 
биргаликда ҳал этиш, яхши 
тажрибаларни оммалашти-
риш ва таҳририятнинг 
муштарийлар билан алоқа-
сини мустаҳкамлаш муҳим-
лигини алоҳида таъкид-
лади.
Ўз навбатида, ишти-

рокчилар тармоқ касаба 
уюшмалари фаолиятини 
алоҳида рукн остида ёри-
тиш, газетанинг замона-
вий дизайни, обуначи-
ларга етказиб беришнинг 
самарали йўллари ҳамда 
ижтимоий тармоқдаги 
каналларини ранг-ба-
ранг материаллар би-
лан бойитиш ҳақида фикр 

дилДАГИ 

Батафсил маълумот олиш учун 
«Ishonch»нинг Телеграм 

каналига ўтинг:

Педагог ва ўқувчилар 
ҳар йили психологик 

диагностикадан ўтказилади 

2030 йилдан тиббиёт ва 
фармацевтика ходимлари учун 

янги тартиб жорий этилади

МУЛОҚОТ, МУШОҲАДА ВА ТАКЛИФЛАР
билан учрашувлар бўлиб ўтмоқда

 «ИНТЕРНЕТДА 
СОТИЛАЁТГАН 
БОЛАЛИК»НИ 
ЎҚИБ...

 
«Ishonch» газетасининг 2026 йил 6 октябрь 
121-сонида чоп этилган муаллиф Дилдора 
Иброҳимованинг «Интернетда сотилаётган бо-
лалик» сарлавҳали мақоласида кўтарилган 
масала юзасидан Болалар омбудсмани пози-
цияси.  
 

Сўнгги пайтда интернет маконида шун-
дай ҳоллар кузатилмоқдаки, кўплаб 
ота-оналар гўёки оилавий контент яра-

тиш баҳонасида билиб-билмай ўз фарзанд
ларининг шахсий ҳаёти дахлсизлигига пу-
тур етказмоқдалар. Яъни боланинг ҳаётини, 
у билан рўй бераётган кундалик воқеаларни 
интернет орқали кенг оммага намойиш эт-
моқдалар. 
Албатта, болаларни медиаконтент ишлаб 

чиқаришга жалб қилиш – глобал масала. Бу-
тун дунёда бўлгани каби, афсуски, Ўзбекис
тонда ҳам ота-оналарнинг ижтимоий тар-
моқларда фарзандларини намойиш қилиш 
орқали катта аудитория тўплашга интилиш, 
шунингдек, тижорий мақсадларда ўз бола-
сидан фойдаланиш ҳолатлари кўпайиб бор-
моқда. 
Масаланинг мураккаб томони шундаки, 

ота-оналарнинг ўз фарзандларини ижтимоий 
тармоқларда контент яратишга жалб этиши 
мезонлари ва чегаралари алоҳида тартибга 
солинмаган. Демак, болалар бу каби ҳолат-
лар билан боғлиқ хавфлардан етарли дара-
жада ҳимояланмаган. 
Шу билан бирга, жонли эфирлар ва он-

лайн-контент яратиш жараёнларида бола-
ларнинг иштирок этишига уларнинг розилиги 
масаласини ҳам кўтариш лозим. Сабаби, бо-
лалар кўпинча ота-оналари нима деса, шуни 
бажарадилар. Қолаверса, интернет ва ижти-
моий тармоқлар   даврида улғаяётган бола-
лар бундай ҳолатларни одатий деб қабул қи-
лишлари мумкин. 
Болалар омбудсманининг бу борадаги по-

зицияси шундан иборатки, кўплаб ота-она-
лар фарзандларининг ўзларига тобелиги ва 
шахсий ҳуқуқларини ҳимоя қилишдаги за-
ифлигидан ўз мақсадлари йўлида фойдалан-
моқдалар.
Ўз навбатида, Болалар омбудсмани Ўзбе-

кистон Республикаси Олий Мажлиси палата-
ларига киритилган «Бола ҳуқуқлари тўғри-
сидаги қонунчиликка давлат органлари то-
монидан риоя этилиши ҳолати ҳақида»ги 
маърузасида ижтимоий тармоқларда бола-
дан тижорий мақсадларда фойдаланиш ҳо-
латлари кузатилаётганига ҳамда бу бола 
манфаатларига зид эканлигига алоҳида 
эътибор қаратган.
Шу ўринда айтиш жоизки, айни пайтда Бо-

лалар омбудсмани ва мутасадди ташкилот-
лар томонидан Интернет жаҳон ахборот тар-
моғида бола манфаатларини ҳимоя қилиш 
тизимини кучайтириш чоралари ўрганил-
моқда. Бунда боланинг ўз тасвирига бўлган 
ҳуқуқини таъминлаш ҳамда ижтимоий тар-
моқларда боладан тижорий мақсадларда 
фойдаланишнинг олдини олиш масалалари 
инобатга олинган.
Алоҳида таъкидлаш зарурки, катталар-

нинг, айниқса, ота-оналарнинг бола шахси-
ятига ва унинг ҳаётига оид маълумотларни 
оммавий тарзда тарқатиши бола манфаат-
ларига мутлақо мувофиқ эмас.
Унутмаслик лозимки, ота-оналик ҳуқуқи 

болалар манфаатларига зид тарзда амалга 
оширилиши мумкин эмас. Ота-оналар ўз 
ҳуқуқларини амалга оширишда фарзанд-
ларининг жисмоний ва руҳий соғлиғига, 
ахлоқий камолотига зарар етказмасликлари 
керак.
Боланинг дахлсизлик ҳуқуқини, биринчи 

навбатда, унинг яқинлари ҳурмат қилиши за-
рур.
Боланинг соғлиғига, хавфсизлигига ёки 

ахлоқий камолотига зиён етказувчи ҳара-
катлар қонунда белгиланган тартибда жа-
вобгарликка асос бўлиши мумкин.

Болалар омбудсмани
 Ахборот хизмати

Муносабат

каналига ўтинг:

Дорилар ўз нархиДан 
қиммаТ соТилаёТгани 

аниқланган

ўзБекисТонликларнинг 
қарийБ ярмиДа жамғарма йўқ – 

марказий Банк

Замонавий талаба нега 
бу ҳолатга тушиб қолмоқда?

Ҳозирги талабаларнинг ҳаёти ав-
валгиларникидан мутлақо фарқ қи-
лади. Илгари инсоннинг шахсияти 

асосан оила, китоб ва атроф-муҳит таъ-
сирида шаклланган бўлса, бугун у бир 
вақтнинг ўзида ўнлаб ахборот манба-
лари ичида  яшамоқда. Ижтимоий тар-
моқлар, сунъий интеллект, онлайн муҳит 
ва доимий таққослаш психологияси 
ёшлар онгига кучли босим ўтказмоқда.
Талаба аудиторияда бир образда, 

ижтимоий тармоқда иккинчи тимсолда, 
оила даврасида эса мутлақо бошқа қиё-
фада намоён бўлиши мумкин. Бу ҳолат 
аста-секин ички зиддиятларни келти-
риб чиқаради. Оқибатда инсон ўзининг 
ҳақиқий «мен»ини йўқота бошлайди. Энг 
хавфлиси, кўпчилик буни муаммо сифа-
тида англамайди. Масалан, баъзи та-

лабалар интернетда муваффақиятли ва 
серғайрат кўринади. Аслида эса улар 
ички тушкунлик, хавотир ёки ўзидан қо-
ниқмаслик билан курашаётган бўлади. 
Бу вақт ўтиши билан эмоционал чарчоқ, 
маънавий бўшлиқ ва ҳатто депрессияга 
олиб келиши мумкин.

«мен кимман?» 
деган савол кучаймоқда

Инсон ҳаётидаги энг муҳим эҳти-
ёжлардан бири ўзликни англаш-
дир. Яъни, инсон ўзининг ким-

лиги, ҳаётдаги мақсади ва қадрият-
ларини англаши керак. Аммо ҳозирги 
тезкор муҳитда ёшларнинг аксарияти 
тайёр «идеал образлар» таъсирида 
яшашни афзал кўрмоқда. Кимдир бой-
ликни, кимдир машҳурликни, яна ким-
дир ташқи кўринишни ҳаётнинг асо-
сий мезони сифатида қабул қилмоқда. 
Натижада ўз ички эҳтиёжларига эмас, 
балки жамиятдаги сунъий стандарт-
ларга мослашишга ҳаракат қиляпти. Бу 
эса ички зиддиятларни кучайтиради.

ижтимоий тармоқлар
 илҳом манбаими ёки
психологик босим?

Ижтимоий тармоқларни бутун-
лай қоралаш тўғри эмас. Улар би-
лим олиш, мулоқот ва имконият-

ларни кенгайтириш воситаси ҳам. Шу 
билан бирга, улардан нотўғри фойдала-
ниш инсон психологиясига салбий таъ-
сир кўрсатиши аниқ. Айниқса, доимий 
таққослаш  хавфли. Талаба ўз ҳаётини 
бошқаларники билан солиштириб кўрса, 
кимдир хорижда ўқияпти, кимдир биз-

нес қиляпти, бошқа биров машҳур бўлиб 
кетмоқда. Бу ҳолатлар унда «Мен ортда 
қоляпман» деган  фикрни пайдо қилади. 
Ваҳоланки, ижтимоий тармоқлардаги 
ҳаёт кўп ҳолларда ҳақиқатнинг безатил-
ган қисми холос. Аммо инсон онги буни 
вақтида англайвермагани боис ўзидан 
норозилик, хавотир ва руҳий босим ку-
чайиб боради. 

дунёда бу муаммога
 қарши қандай
 курашилмоқда?

Финляндия таълим тизимида ўқув-
чини ўзини англайдиган шахс си-
фатида тарбиялаш концепциясига 

ўтилди. Мактаб ва университетларда 
жамоавий муҳокамалар, эмоционал 
интеллект, шахсий фикрни ифодалаш, 
рақамли маданият, ҳаёт маъноси ҳақида 
мулоҳаза каби йўналишлар таълимга ки-
ритилди. Натижада психологлар тала-
баларда стресс пасайганини, ижтимоий 
ишонч ошганини қайд этдилар. 
Тажрибалар шуни кўрсатдики, ин-

сонни фақат билим билан эмас, балки 
ички барқарорлик ва шахсий англаш 
асосида тарбиялаш маънавий парчала-
нишнинг олдини олади.
Жанубий Корея – дунёда интер-

нет ва ижтимоий тармоқларга энг кўп 
боғланган давлатлардан бири. Ёшлар 
ўртасида депрессия, ёлғизлик, ўз-
ликни анг лаш инқирози кучайганидан 
сўнг давлат махсус лойиҳаларни йўлга 
қўйди. Смартфондан вақтинча узилиш 
масканлари, психологик реабилитация 
марказлари ва табиат терапияси шу-
лар жумласидандир. Бундай  лойиҳа-
лардан кейин талабаларда хавотир ка-

майиб, жонли мулоқот ва эмоционал 
барқарорлик ортган.

ЮртимиЗдаги ислоҳотлар

Мамлакатимизда амалга оширила-
ётган ёшлар сиёсати ва «Ёшлар 
дафтари» тизими ёлғизланиб қо-

лишнинг олдини олишда муҳим омил 
бўлмоқда. Давлат томонидан ишсиз 
йигит-қизларни қўллаб-қувватлаш ва 
уларнинг бандлигини таъминлашга, пси-
хологик-ижтимоий ёрдам кўрсатишга 
алоҳида эътибор қаратилмоқда. Бу 
уларда «Мен жамиятга керакман» де-
ган ишонч ва қадр ҳиссини шаклланти-
риб, маънавий бўшлиқ ва ички парчала-
нишни камайтиради.
Шунингдек, олий таълим муассаса-

ларида психологлар фаолияти кенгай-
тирилиб, талабалар билан индивидуал 
ишлаш, стресс ва депрессия профилак-
тикаси, психологик маслаҳатлар ҳамда 
тренингларга эътибор кучайди. Бундай 
ёндашувлар талабаларнинг эмоционал 
барқарорлигини мустаҳкамлаш, ташқи 
босимларга чидамлилигини оширишга 
ҳам хизмат қилмоқда. 
Китоб инсонда фикрлаш, таҳлил қи-

лиш, мулоҳаза юритиш ва эмоционал 
барқарорлик каби фазилатларни ривож-
лантиради. Шу боис юртимизда ташкил 
этилаётган китобхонлик танловлари ах-
борот оқими ва рақамли муҳит таъси-
рида «парчаланган тафаккур»нинг сал-
бий оқибатларини юмшатишга ёрдам 
беради.

Яхлитликни 
қандай сақлаб 
қолиш мумкин?

Аввало, инсон ўзини эшитишни ўр-
ганиши керак. Замонавий дунёда 
ҳамма гапиряпти, аммо озчилик 

ўз ички овозини тинглаяпти. Бу син-
дром тузоғига тушиб қолмаслик учун 
талаба ўзига доимий равишда «Мен 
ким учун яшаяпман?», «Нимани ис-
тайман?», «Қадриятларим нималардан 
иборат?», «Ҳаётимдаги асосий мақсад 
нима?» каби саволларни бериб туриши 
керак. Бу таҳлил инсонни ички англаш 
сари етаклайди. Шунингдек, рақамли 
муҳит билан реал ҳаёт ўртасидаги му-
возанатни сақлаш жоиз. Китоб ўқиш, 
жонли мулоқот, спорт ва ижод билан 
шуғулланиш, табиат қўйнида вақт ўт-
казиш инсон руҳиятини тиклашга ёр-
дам беради. 
Энг муҳими, инсон ўзини бошқа-

лар билан эмас, кечаги ўзи билан 
таққослашни ўрганиши лозим. Чунки 
ҳақиқий муваффақият фақат диплом, 
мансаб ёки машҳурлик эмас, инсон-
нинг ўзини сақлаб қолиши, ички хотир-
жамлиги ва маънавий яхлитликка эриша 
олишидадир.

Хўш, бугун интернетда машҳур бўла-
ётган ўғил-қизларнинг эртанги тақ-
дири нима бўлади? Бу ҳақда ким-

дир ўйлаб кўрганмикан? Вақт-соати етиб, 
«Нима учун менинг ҳаётим бегоналарнинг 
кулгиси ва трендига айлантирилган?» де-
ган савол уларни қийнамасмикан?
 Дунё тажрибасидан маълум бўли-

шича, ота-она фарзандининг розилигисиз 
унинг сурати ва видеоларини тармоққа 
жойлаши оқибатида келиб чиқаётган ни-
золар аллақачон ҳуқуқий майдонга кўч-
ган. Мисол учун, Австрияда 18 ёшга тўлган 
қиз ўз ота-онасини судга берган. Сабаби, 
болалигидан бери ота-онаси унинг 500 
дан ортиқ шахсий ва ноқулай аҳволдаги 
суратларини Facebook тармоғига жой-
лаштириб келган. У суратларни ўчиришни 
қайта-қайта сўраса-да, отаси «Буни ўзим 
олганман, хоҳлаганимча фойдаланаман», 
деб рад этган. Натижада суд қизнинг шах-
сий ҳаёти дахлсизлиги ва шаънини ҳимоя 
қилиш ҳуқуқини тан олиб, ота-она зимма-
сига сурат ва видеоларни ўчириш мажбу-
риятини юклаган.
Худди шундай иш Италиянинг Рим 

фуқаролик судида ҳам кўриб чиқилган. 
16 ёшли ўсмир онаси ижтимоий тар-
моқларда унинг расмларини тез-тез жой-
лаштириши ва шахсий ҳаётига арала-
шиши ҳақида судга арз қилган. Суд онага 
ўғлининг суратларини ўчириб ташлаш ва 

қайта эълон қилмаслик мажбуриятини 
юклаган. 
Францияда эса 2024 йили махсус қо-

нун қабул қилиниб, ота-она бола тасви-
рини тармоққа жойлашидан олдин унинг 
фикрини инобатга олиши зарурлиги шарт 
қилиб қўйилди ва суиистеъмолчилик бўл-
ган тақдирда судга тасвир тарқатиш ва-
колатини ота-онадан тортиб олиш ҳуқуқи 
берилди.
Бундай суд амалиёти ва қонунчи-

лик бежиз пайдо бўлаётгани йўқ. Улар 
халқаро ҳуқуқ нормаларига таянади. 
Жумладан, БМТнинг Бола ҳуқуқлари 
тўғрисидаги конвенциясининг 16-мод-
дасида шундай дейилади: «Ҳеч бир бола 
шахсий, оилавий ҳаётининг дахлсизлиги, 
уй-жойининг ёки ёзишмаларининг сир 
сақланиши ҳуқуқини амалга оширишда 
ўзбошимчаликка, ноқонуний арала-
шувга, шунинг дек, унинг шаъни ва обрў-
сига ноқонуний тажовуз қилинишига ду-
чор этилиши мумкин эмас». Шунингдек, 
ушбу Конвенциянинг 12-моддасида бо-
ланинг ўзига тааллуқли ҳар қандай маса-
лада шахсий фикрини эркин ифода этиш 
ҳуқуқи кафолатланган.
Миллий қонунчилигимизда ҳам бу бо-

рада мустаҳкам ҳуқуқий пойдевор мавжуд. 
Хусусан, «Бола ҳуқуқларининг кафолатлари 
тўғрисида»ги қонуннинг 9-моддасида бола-
нинг шаъни ва қадр-қимматига тажовуз қи-

линишига, шахсий ҳаётига аралашишга йўл 
қўйилмаслиги белгиланган. 10-модда бо-
лани ота-она томонидан содир этиладиган 
руҳий зўравонлик ва унинг шаънига нисба-
тан бўладиган тажовузлардан ҳимоя қи-
лади. Оила кодексининг 67-моддасида эса 
«Бола ота-онаси (уларнинг бири) томонидан 
ҳуқуқлари суиистеъмол қилинганда ўз ҳуқуқ 
ва манфаатларини ҳимоя қилиш учун васий-
лик ва ҳомийлик органларига, 14 ёшга тўлгач 
эса мустақил равишда судга мурожаат қи-
лиш ҳуқуқига эга» деб қайд этилган. Бундан 
ташқари, Фуқаролик кодексининг 99-мод-
даси фуқаронинг шахсий номулкий ҳуқуқла-
рини, жумладан, шахсий ҳаёти сири қонун 
билан қўриқланишини кафолатлайди. 
Демак, ота-онанинг ўз фарзанди тас-

вирларидан унинг розилигисиз ёки ҳуқуқ 
ва манфаатларига зарар етказадиган 
тарзда  фойдаланиши қонунчилик тала-
бларига зид. Зеро, ўғил-қизлар ота-она-
нинг ёки блогерларнинг медиа ва моли-
явий мақсадларини ҳал қилувчи манба 
эмас. Уларнинг болалигини дахлсиз ўт-
казиш ҳуқуқи ҳар қандай гонорар ҳамда 
«лайк»лардан устун туриши шарт! 
Шу боис Болалар омбудсмани ҳамда 

мутасадди ташкилотлар мамлакатимизда 
бола ҳуқуқларини ишончли ҳимоя қи-
лиш, уларнинг рақамли оламдаги дахл-
сизлигини таъминлаш масаласига жиддий 
 эътибор қаратсалар айни муддоа бўлар 

эди. Ижтимоий тармоқларда болалар-
нинг шахсий ҳаётидан тижорий ёки медиа 
мақсадларда фойдаланишга чек қўядиган, 
шунингдек, блогерлар ва ота-оналарнинг 

рақамли майдондаги масъулиятини бел-
гилайдиган ҳуқуқий ҳамда ахлоқий меъ-
ёрларни ишлаб чиқиш ва амалиётга жорий 
этиш вақти аллақачон етди. Бу нафақат бу-
гунги болаларнинг, балки келажак авлод-
нинг хавфсизлиги учун ҳам муҳим ҳуқуқий 
кафолатдир.

Болалар омБудсманига!

инТЕрнЕТда соТилаЁТган БолалиК
уларнинг ҳуқуқларини ким ҳимоя қилади?

кейинги йилларДа айрим оТа- 
оналар фарзанДини алоҳиДа шахс, 
мусТақил ҳуқуқ суБъекТи сифа-
ТиДа кўришмаяпТи. ижТимоий Тар-
моқларга яхшилаБ разм солсангиз, 
Бунга амин Бўласиз. омма Томони-
Дан завқу шавқ Билан кўрилаёТган, 
кўп олқиш олаёТган рилслар айнан 
Болалар Билан Боғлиқ. 

Францияда эса 2024 йили махсус қонун қа-
бул қилиниб, ота-она бола тасвирини тар-
моққа жойлашидан олдин унинг фикрини 
инобатга олиши зарурлиги шарт қилиб 
қўйилди ва суиистеъмолчилик бўлган тақ-
дирда судга тасвир тарқатиш ваколатини 
ота-онадан тортиб олиш ҳуқуқи берилди.

дилдора 
иброҳимова
«ISHONCH»

Бироқ бу заминга 
келган сайёҳ ёки 
оддий фуқаро 

«Амир Темур музейи 
қаерда?» деб сўраса, 
қандай жавоб беришни 
билолмай қоласиз. 
Чунки шаҳарда Амир 
Темурнинг ҳаёти, дав-
латчилик фаолияти ва 
тарихий меросини ях-
лит тарзда ёритадиган 
алоҳида музей мавжуд 
эмас.
Албатта, пойтахти-

мизда Темурийлар та-
рихи давлат музейи 
фаолият кўрсатмоқда. 
Агар Темурийлар дав-
рининг энг муҳим мар-
казларидан бири бўл-
ган Самарқандда ҳам 
унга ўхшаш музей маж-
муаси ташкил этилса, 
айни муддао бўларди. 
Чунки Самарқанд 
соҳибқирон даврида 
давлат пойтахтига ай-
ланиб, улкан сиёсий, 
иқтисодий ва мада-
ний марказ сифатида 
 шаклланди. Ўша кез-
ларда барпо этилган 
Гўри Амир мақбараси, 
Регистон мажмуа-
 си, Улуғбек мадрасаси 
ва бошқа кўплаб меъ-
морий обидалар аср-
лар оша сақланиб кел-
моқда. 
Туристлар оқими 

йил сайин кўпаяёт-
ган ҳозирги шароитда 
тарихдан сўзлайди-
ган, Темурийлар даври 
ҳақида яхлит тасаввур 
берадиган муҳим 
маърифий марказга 
эҳтиёж яққол сезил-
япти. Аслида бундай 
музейнинг аҳамия  ти 

фақатгина туризм би-
лан чекланмайди. У 
ёш авлоднинг миллий 
ўзлигимизга қизиқи-
шини ошириш, тари-
хий хотирани асраш, 
илмий-тадқиқот ишла-
рини қўллаб-қувват-
лаш ва Самарқанднинг 
халқаро маданий ну-
фузини янада юксал-
тиришга ҳам хизмат 
қилади. Қолаверса, 
масала фақат янги 
бино қуришдан ёки 
яна бир маданий му-
ассаса ташкил этиш-
дан иборат эмас. Гап 
Самарқанднинг Амир 
Темур ва Темурийлар 
тарихидаги беқиёс ўр-
нини замонавий музей 
воситалари орқали 
дунё аҳлига янада тў-
лиқ ва таъсирчан на-
моён этиш ҳақида бор-
моқда.
Зеро, Самарқанд-

нинг ҳар бир кўчаси, 
ҳар бир меъморий ёд-
горлиги Темурийлар 
даври ҳақида ҳикоя 
қилади. Шу боис ўша 
даврни яхлит тари-
хий манзара сифатида 
намоён этадиган за-
монавий музей барпо 
этилса, фойдадан холи 
бўлмасди. Бу масалани 
мутахассислар, тарих-
чилар, музейшунослар 
ва жамоатчилик ишти-
рокида жиддий муҳо-
кама қилиш ва тегишли 
хулосага келиш лозим.

Таҳлил

самарқанд вилоЯти ҳокимлиги, 
маданиЯт ваЗирлиги,

туриЗм қўмитаси диққатига!

самарҚандда 
нЕга амир ТЕмур 
муЗЕЙи ЙЎҚ?

самарқанднинг кўп асрлик тарихида Темурий-
лар даври алоҳида ўрин тутади. соҳибқирон ва 
авлодлари амалга оширган улкан бунёдкорлик 
ишлари туфайли кўҳна юрт жаҳон тамадду-
нининг муҳим марказларидан бири сифатида 
 эътироф этилади.

нурилла
 шамсиев
«ISHONCH»

илм-фан ва технологиялар ривожлангани сари инсон имкониятлари кенгаймоқда, аммо ички барқарорлик ва руҳий 
яхлитлик билан боғлиқ муаммолар кучаймоқда. улардан бири замонавий психологияда «яхлитлик танқислиги» деб 
аталувчи ҳолатдир. Бу атама илмий адабиётларда турлича ифодаланса-да, мазмунан бир нуқтага, яъни инсоннинг 
ички дунёси, қадриятлари, ҳис-туйғулари ва ташқи ҳаёти ўртасидаги уйғунликнинг бузилишига бориб тақалади. од-
дий қилиб айтганда, инсон бир нарсани ўйлаб, бошқача гапирганда ва бошқача ҳаёт кечирганда, ички «мен»и парча-
ланади. оқибатда у ўзини турли ролларни ижро этувчи актёр  сифатида ҳис қилади.

Жанубий Корея – дунёда интернет 
ва ижтимоий тармоқларга энг кўп 
боғланган давлатлардан бири. Ёшлар 
ўртасида депрессия, ёлғизлик, ўзликни 
анг лаш инқирози кучайганидан сўнг дав-
лат махсус лойиҳаларни йўлга қўйди. 
Смартфондан вақтинча узилиш ма-
сканлари, психологик реабилитация 
марказлари ва табиат терапияси шу-
лар жумласидандир. Бундай  лойиҳа-
лардан кейин талабаларда хавотир ка-
майиб, жонли мулоқот ва эмоционал 
барқарорлик ортган.

камолиддин 
жаббаров,

Ўзбекистон Миллий 
университети доценти, 
иқтисодиёт фанлари 

бўйича фалсафа доктори

«ПарЧаланаЁТган» 
инсон 
унинг руҳиятини қандай 
асраб қолиш мумкин? 

«Ishonch» саволи

БЎлажак 
журналистларга 

эътибор
Термиз шаҳридаги тадбирни Ўзбекистон касаба уюшмалари 
Федерациясининг Сурхондарё вилояти кенгаши раиси Абдука-
рим Аҳмедов очар экан, ушбу нашрларни ўзига доимий ҳамроҳ 
деб билишини, уларда чоп этилаётган мақолалар орқали фао-
лиятини такомиллаштириб боришини таъкидлади.

Ўзбекистон касаба уюшмалари 
Федерациясининг Фарғона ви-
лояти кенгашида «Ishonch» 
ва «Ishonch-Доверие» газета-
лари таҳририяти жамоасининг 
муштарийлар билан мулоқоти 
ташкил этилди.  

Ҳар йили анъанавий тарзда 
ўтказилиб, газета мазмун-мун-
дарижасини бойитишга хиз-
мат қилаётган ижодий учра-
шув фикр-мунозараларга бой 
тарзда кечди. Унда «Ishonch»да 
чоп этилаётган таҳлилий ва 
танқидий мақолалар мушта-
рийларга манзур бўлаётгани 
таъкидланди. 
газета адабий котиби Аб-

дунаби Ҳайдаров эса нашр 
саҳифалари янада ранг-ба-
ранг бўлишида ўқувчиларнинг 
таклифлари муҳим роль ўйна-
шини айтди.
– Бугунги тезкор ахборот 

даврида замон билан ҳамнафас 
бўлиш жуда муҳим. Шу боис 

таҳририят ўзининг ishonch.
uz сайти, Facebook, Telegram, 
Instagram, YouTube каби ижти-
моий тармоқлардаги саҳифа-
лари орқали материалларни 
кенг оммага улашмоқда, – деди 
Маданият, спорт ва туризм хо-
димлари касаба уюшмаси ви-
лоят бирлашган қўмитаси раи
си Манзурахон Акрамова. 
– Газета Фарғонада ҳам босила-

ётгани катта ютуқ бўлди. Чунки 
у чиққан куни эрта тонгдан қў-
лимизга тегади.
Учрашув давомида викторина 

ўйини ташкил этилди. Иштирок-
чиларга касаба уюшмалари ва 
таҳририят фаолиятига доир са-
воллар берилди. Ғолибларга 
«Ishonch»нинг бир йиллик обуна 
сертификати топширилди.
– Викторинада иштирок 

этиб, совриндор бўлдим. Энди 

газетанинг ҳар бир сони йил 
давомида уйимизга еткази-
лади. Очиғини айтганда, обуна 
бўлишни режалаштириб юрган-
дим. Буни қарангки, ушбу учра-
шувда ниятимга етдим, – деди 
Фарғона давлат университети 
талабаси Моҳидил Давронова.
– Нашрнинг «Оғриқ тишлар», 

«Ishonch» саволи», «Халқаро 
шарҳ» каби рукнлари кўпчи-
ликка манзур бўлмоқда. Истар-
димки, мана шундай мавзулар-
даги мақолалар газета саҳи-
фаларида мунтазам ёритиб 
борилса, мақсадга мувофиқ 
бўлар эди, – деди Давлат му-
ассасалари ва жамоат хизмати 
ходимлари касаба уюшмаси 
Фарғона вилояти кенгаши раи
си Расулжон Раҳимов. – Қола-
верса, Telegram канали тобора 
оммалашиб бормоқда. Ўзим 
муҳим хабар ва янгиликларни 
ушбу платформа орқали куза-
тиб бораман. 

Жамшид ЭРГАШЕВ
«ISHONCH» 

– Халқаро тадқиқот 
институтлари рақамли ахборот 
оқими кучайган бугунги даврда 
ҳам аудиториянинг босма мат-
буотга бўлган ишончи юқори 
эканини таъкидламоқда, – деди 
Ўзбекистон касаба уюшмалари 
Федерациясининг Сирдарё ви-
лояти кенгаши раиси Рустамбек 
Турсунмуродов. – Зеро, экран-
лардаги тезкор, аммо баъзан 
юзаки хабарлардан толиққан 
ўқувчи чуқур таҳлил, теран му-
лоҳаза ва холис хулосаларга 
эҳтиёж сезади. Газета эса ана 
шу эҳтиёжни қондириш, воқеа-
ҳодисалар моҳиятини англаш 
ва уларга тўғри баҳо беришда 
муҳим ўрин тутади.
– Мунтазам мулоқот газета 

ва ўқувчи ўртасидаги ўзаро 
ишонч ва самимиятни мус
таҳкамлайди, – деди «Ishonch» 
газетаси бош муҳаррири ўрин-
босари Дармон Ибрагимов. – 
Нашр мазмундорлиги ва таъ-
сирчанлигини ошириш учун яна 
нималарга эътибор қаратиш ло-
зим, муштарийларнинг қандай 
таклиф ва мулоҳазалари бор 
– бундай саволларга юзма-юз 
мулоқот жараёнида аниқ жавоб 
топиш, ўқувчилар фикрини бе-
восита ўрганиш муҳим.
– «Ishonch» газетасининг ҳар 

бир сонини мунтазам ўқиб бо-
раман. Ўзимга манзур бўлган 
материалларни алоҳида бел-
гилаб қўяман, – дейди «Ҳуду-
дий электр тармоқлари» ак-
циядорлик жамиятининг Сир-
дарё филиали муҳандиси 
Малика Умарқулова. – Айниқса, 
фарзандларимизнинг дунёқа-
рашини тўғри шакллантириш, 
уларнинг руҳияти ва психоло-
гик хусусиятларини англашга 
бағишланган тарбиявий мақо-
лалар менда катта қизиқиш 
уйғотади. Бундай материал-
лар нафақат ота-оналар учун 
фойдали маслаҳатлар беради, 
балки фарзанд тарбиясига 
янада масъулият билан ёнда-

шишга ундайди. Шу боис уларни 
яқинларим ва танишларимга 
ҳам ўқишни тавсия қилганман. 
– Севимли газетамизни 

муштарийларга ўз вақтида 
етказиб бериш энг асосий 
масъулиятимиздир, – деди 
«Матбуот тарқатувчи» МЧЖ 
раҳбари Пиримқул Зармасов. 
– Таҳририят томонидан йўлга 
қўйилган «Муштарий минбари» 
мулоқоти орқали келиб туша-
ётган таклиф ва эътирозларни 
тезкор ўрганиш, уларни таҳлил 
қилиш ҳамда ҳал этиш юзаси-
дан доимий иш олиб боряпмиз.

Озода МАМАДАЛИЕВА
«ISHONCH» 

Шунингдек, газетада ёри-
тилган ижтимоий-сиёсий, 
маънавий-маърифий, ҳуқуқий 
мавзудаги материалларни 
юқори баҳолаб, ижодкорлар-
нинг бундан кейинги ишларига 
омад тилади. Сўнгра таҳри-
рият бош муҳаррири ўринбо-
сари Жаҳонгир Наҳанов, бўлим 
мудири Алижон Абдураҳмонов 
жамоа олдида турган муҳим 
вазифалар ва  келгуси режалар 
хусусида сўз юритдилар. 
– Хизмат юзасидан хори-

жий элларда кўп бўлганман. 
Ривожланган давлатларда 
ҳам аҳоли газеталарни қи-
зиқиш билан ўқишини кўр-
ганман, – деди Ўзбекистон 
Қаҳрамони, тиббиёт фанлари 
доктори, профессор Раҳмон 
Муҳаммадиев. – Бинобарин, 
газета, журнал, китоб ўқиш 
кишининг дунёқарашини 
ўстиради, уни ҳаётга теран 
нигоҳ билан қарашга ўрга-
тади. Айниқса, ўз номига мос 
ва хос тарзда чоп этилаётган 
«Ishonch» ва «Ishonch-Дове-
рие» газеталари саҳифала-
ридаги ҳар бир мақола ишон-
чли, мулоҳазали, мушоҳадали 
ва халқона тилда ёзилгани 
билан кўнгилга яқин. Шу бо-

исдан ушбу нашрларни муто-
лаа қилишни барчага тавсия 
қиламан. 
Тадбирда, шунингдек, Фе-

дерациянинг Сурхондарё ви-
лояти кенгаши раиси ўрин-
босари Қобил Боболов, 
Кенгашнинг меҳнат ҳуқуқ 
инспектори Зариф Холов ва 
бошқалар сўзга чиқиб, газе-
тада доимий равишда соҳа-
даги янгиликлар, ўзгаришлар, 
ишчи-ходимлар манфаатини 
таъминлаш борасида қилина-
ётган ишлар тарғиботи билан 
бирга, мамлакатимиз ривожи 
йўлида турли мавзуларда 
танқидий-таҳлилий мақола-
лар чоп этилаётганини мам-
нуният билан таъкидлашди.
Мулоқот давомида фаол 

иштирок этган Термиз дав-
лат университети журналис
тика йўналишининг бир гу-
руҳ талаба-ёшлари ҳам ўзла-
рини қизиқтирган саволларга 
жавоблар олиб, фикр-му-
лоҳазалари ва таклифларини 
билдиришди. Тадбирда фаол 
қатнашган бўлажак журна-
листлар тақдирланди. 

Чори ЖУМАҚУЛОВ 
«ISHONCH» 

КЎНГиЛларДАН 
ЖОЙ ОЛГАН 
НАШР

Сирдарё вилоятида ўтган учрашувда босма матбуотнинг бугунги жами-
ятдаги ўрни, ахборот тарқатиш тезкорлиги, шунингдек, таҳлилий мате-
риалларнинг аҳамияти ва қиммати атрофлича муҳокама қилинди. 

МУШТАРИЙЛАР 
ҚАНДАЙ ФИКРДА?

ва таклифларини билди-
ришди. 
– Бундан 3-4 йил ав-

вал «Ishonch»да Наман-
ган шаҳридаги 33-давлат 
мактабгача таълим муас-
сасаси биносининг аян-
чли ҳолати ҳақида танқи-
дий мақола берилганди, 
– деди Таълим ва фан хо-
димлари касаба уюшмаси 
Наманган шаҳар кенгаши 
раиси Акмалжон Умаров. – 
Кўп ўтмай, мутасаддилар 
муаммони атрофлича ўр-
ганишди. Натижада бола-
жонларга барча шарт-ша-
роитларга эга замонавий 
боғча қуриб берилди.
– Ўзбек тилининг софли-

гини сақлаш, унинг бойлиги 
ва жозибасини асраб-авай-
лашда газеталарнинг ўрни 
беқиёс, – деди Наманган 

вилояти Тўрақўрғон тума-
нидаги 1-умумтаълим мак-
таби касаба уюшмаси қў-
митаси раиси Лобар Рус
тамова. – Чунки  маълум 
маънода газета нафақат ян-
гилик етказади, балки одам-
ларнинг саводхонлиги оши-
шига ҳам хизмат қилади. 
Шу боис «Ishonch» газета-
сида ўзбек тилининг софли-
гини сақлашга бағишланган 
мақолалар янада кўпроқ 
ёритилишини истардик. 
Тадбир иштирокчилари 

тармоқ касаба уюшма-
лари фаолиятини алоҳида 
рукн остида ёритиш, ба-
диий ижод намуналаридан 
бериб бориш ҳақида ҳам 
жўяли таклифлар билди-
ришди.

Ўтган куни сув ёқалаб сайрга чиқ-
дим. Уйимиздан икки юз қадамча 
наридаги ёлғизоёқ кўприк устида 

25 ёшлар чамасидаги бир йигитга дуч 
келдим. У икки киши ёнма-ён келиб 
қолса, зўрға ўтадиган кўприкнинг ўр-
тасига электроскутерини қўйиб олиб, 
эгарда мисли улоқда ютган чавандоз-
дай ястаниб ўтирарди. Ўтган-кетганга 
бепарво, тинмай писта чақарди. Бироз 
кузатдим. Скутер багажидаги сумкаси-
дан унинг таом етказиб берувчи курьер 
экани кўриниб турарди. Йигит кўприк-
дан ўтаётган ёшу қарига эътибор бер-
май, заррача хижолат бўлмай, писта 
пўчоқларини нуқул анҳорга тупурарди. 
Ҳа, худди шундай, пўчоқни қўлига 
олиб ўтирмасдан, тупук аралаштириб 
пастга, оқар сув устига оғзидан отарди. 
Унга қараб туриб ғашим келди, ёнига 
бориб:
– Сувга тупурма, ўғлим, – дедим.
У гапимни эшитмаганга олди. Яна 

қаттиқроқ гапирдим:
– Сенга сувга тупурма деяпман! 

Сувни ҳурмат қилиш керак.
Унинг бобоси тенги одамга «са-

ломалайкум» дейишга ҳам тили бор-
мади ва сизнинг нима ишингиз бор 
дегандай совуқ қараш қилди-да, 
тўнғиллади:
– Мен дам оляпман. Халақит бер-

манг, – деди. – Тупурсам нима қипти?
Менга иримига бериладиган са-

ломни ҳам, ҳеч бўлмаса, хўжакўр-
синга «амаки» деган сийловни ҳам 
раво кўрмаган бу нодоннинг гап оҳан-
гидан сувга тупуриш у ёғда турсин, 
сувга чоптиришдан ҳам қайтмаслиги 
сезилиб турарди.
Шундай бўлса-да, индамай ке-

тишни ўзимга эп кўрмадим. Зора, таъ-
сир қилиб қолар, деган умидда даш-
ном бердим.
– Оқар сув бу авлиёдай гап, унга 

тупурсанг, авлиёнинг юзига тупурган-
дай бўласан, ёш экансан, кейин ишла-
ринг ҳеч юришмай қолади, – дедим ва 
бу гапларимга унинг бир туки қилт эт-
димикин деган илинжда кўзларига қа-
радим.
Қайда дейсиз. Йигит без бўлиб ту-

рарди. Асабим бузилди. Қўлларим 
титради.
– Тўхтат! – деб бақирдим, – Агар 

тўхтатмасанг, ҳозир мелиса чақира-
ман. Яхшигина жарима тўласанг, ақ-
линг кириб қолади.
Йигит ноилож писта чақишни тўх-

татди. Чунки важоҳатимдан бу одам 
ростдан ҳам мелиса чақиради деб ўй-
лади. Менинг шунча гапим унга бир 
чақа эди, лекин жарима ҳақидаги бир 
оғиз гап таъсирли чиқди. Ҳаммамиз 
ҳам жарима деса безиллаймиз-ку, ле-
кин бундай кимсаларга шундан бош
қа йўлнинг ўзи йўқ. Баъзан гап уқ-
масларни жарима билан хиналаб ту-
риш керак. Халқимизнинг аччиққина 
бир мақоли бор: «Мол таёқни та-
нийди.» Дарахтларни шафқатсизларча 
кесувчилар, ноёб жониворларни 
отувчиларга экологлар қўллаётган 
чоралар озми-кўпми натижасини бе-
ряпти. Куни кеча Сурхондарёда Қизил 
китобга кирган қушларни отгани учун 
679 миллион сўм зарар бир неча ов-
чининг бўйнига қўйилди. «Аттанг-а, 
ёмон бўпти-ку» деб юборасиз. Лекин 
бу овчилар бундан кейин ўша қуш-
лар қўлига қўниб турса ҳам ўлдирол-
майди, аксинча, дон-пон бериб, авай-
лабгина учириб юборади.
– Қани, скутерингни бу ердан ол, – 

дедим қатъий, – Бу кўприкдан ўқувчи-
лар ўтади, аёллар, қизлар ўтади. Эни 
икки қадамлик кўприкнинг ярмини тў-
сиб ўтирибсан. Одамларга халақит 
беряпсан. 
У менга ёвқараш қилиб, скутерини 

ўт олдирди ва кета туриб:
 – Силар шунақасилар! Оддий 

халққа зўравонлик қиласилар. сувга 
тонналаб мусор тўкаётганларга 
бир нарса деёлмайсилар-да, од-

дий халқни уришасилар, – деб иддао 
қилди.
 – Мен сен ўйлаганчалик эмасман. 

Сен билан мен ўзимизни билайлик, 
барака топгур. Уларга ҳам ё ҳукумат-
нинг, ё худонинг жазоси бордир.
У ғазаб билан скутерини газига 

босиб, кўприк устидан кетди. Шун-
дан кейин ҳам асабим бузилаверди. 
Менга нима эди, индамай ўтиб кетсам 
бўларди-ку, нима қилардим кайфи-
ятимни бузиб, сайрга ҳам хайр энди, 
деб ўйландиму, шу тобда бирдан кўнг
лимдан бошқа гап ўтди. Қачонгача 
индамаймиз. Кўз олдимизда бир но-
дон оқарсувга оғзининг тупугини отиб 
ўтирса, кимдир бундайларга гапи-
риши керак-ку. Бугун сувга тупурса, 
эртага нонга, индинга элга тупуради. 
Шундай экан, «Ҳар ким билганини 
қилсин» деб кетаверамизми? Йў-ўқ, 
айтиш керак, зарур бўлса, тийиб 
қўйиш керак.
 Болалик йилларимизда бизга она-

ларимиз «Сувга тупурсанг, кўр бўлиб 
қоласан» дейишганда, биз бунга қат-
тиқ ишонганмиз. Кўр бўлиб қолишдан 
қўрққанмиз. Сувнинг деви бўлади, 
унинг атрофида фаришталар юради 
деган гаплар ботинимизда сувга 
нисбатан азизлик ҳиссини шакллан-
тириб борган. Бугунги кўпгина бола-

лар бу гапларни шунчаки чўпчак деб 
билишади. Уларнинг тасаввурида сув 
бу шунчаки сув-да, жонсиз, ўлик бир 
нарса. 
 Баъзан ижтимоий тармоқларда 

2050 йилларга бориб, Марказий 
Осиёда сув танқислиги ортади деган 
хабарларни ўқисам, юрагим зирқ этиб 
кетади. У йилларда мен бўламанми, 
йўқми, Худо билади. Лекин, юрагим 
зирқиллайди, чунки гап бизнинг бў-
лиш бўлмаслигимизда эмас, биз бўл-
сак бўлмасак, авлодларимиз бўлади, 
юртимиз бўлади. Шунинг учун бу ха-
тар икки юз йилдан сўнг содир бўлади 
десалар ҳам, гўё бугун бўладиган-
дай хавотирга тушишимиз, унинг ол-
дини олишни ўйлашимиз керак. Биз 
ўзбеклармиз, демак болаларимиз, 
невараларимиз, ҳатто чевара-ю эва-
раларимиз тақдири учун ўзимиздан 
кўпроқ қайғуришимиз керак. Бизнинг 
табиатимиз шундай тўралган. Қола-
верса, авлод учун қайғуриш эл-юрт 
тақдири учун қайғуришдир.
 Анҳор бўйлаб йўлимда давом эта-

ман. Катта сувни, анҳор қирғоқлари-
даги баҳайбат чинорларни кўриб, кўз-
ларинг яшнайди. Турмуш ташвишлари 
остида кўмилиб қолган туйғуларинг 
баҳорги майсалардай тирилади. Ле-
кин шундай сўлим жойда ҳам таъ-
бингни тирриқ қиладиган ҳолатларга 
дуч келаверасан. Сув бўйига айлан-
гани келган баъзи фаросатсиз кимса-

лар ўтирган ўрнини булғаб кетишади. 
Кимлардир йўл бўйига баклажкаларни 
отиб, кимлардир қоғоз қутиларни со-
чиб, яна кимлардир, дам олиш учун 
ўрнатиб қўйилган ўтирғичларни син-
дириб кетган. Ҳатто сув бўйига хавф-
сизлик, болаларни ҳимоя қилиш учун 
ўрнатилган сим панжараларни ҳам 
бузиб, икки буклаб кетганлар бор. 
Ахир буларнинг ҳаммаси ўзимиз 
учун-ку. Шугинага етмаган ақлимизни 
қандай ақл деб аташ керак. У қандай 
калтафаҳмки, сув бўйида ўтириб маза 
қилиб дам олса-ю, кетаётганда, ўтир-
ган жойини булғаб кетса. Ё тавба! Бу-
лар атай шунақа қиладими, деб ўйлаб 
қоласан. Ободонлаштириш ишчилари 
вақти-вақти билан йиғиштириб кет-
ган жой икки-уч кунда яна чиқинди 
билан тўлади. Менимча, бундай сайр
гоҳларга кўпроқ кузатув камералари 
ўрнатиб, атрофни қўқимга тўлдириб 
кетаётган фаросатсиз кимсаларга 
нисбатан чораларни кучайтириш ке-
рак.
Анҳорнинг ўнг қирғоғидаги боғча-

ларга устунлари чиройли, айланаси 

темир панжара билан ўралган, усти 
гумбаз шаклида ёпилган ажойиб ай-
вончалар қуриб қўйилган. Бу шарқона 
айвонлар сайрга келганларнинг суҳ-
бат қуриб ўтиришларига мўлжаллан-
ган. Лекин, афсусу аттанглар бўлсин-
ким, баъзида эрталаб бориб, бу ай-
вончаларга бош суқолмайсиз, боиси, 
бу ерга кечаси келганлар айвон ичини 
чиқиндига тўлдириб кетган бўлишади. 
Ичкаридаги ўтирғичга ўтириб бўл-
майди, оёқ остида турли чиқинди-
лару, писта пўчоқлари сочилиб ётади. 
Фотограф эмасман, лекин бу ҳолат-
ларни ўзим суратга туширдим. Га-
зетада шу суратларни кўрсатишса, 
одамларимиз сабоқ чиқаришармикин 
деб атайлаб, бугун эрталаб суратга 
олдим. Кеча шу ердан ўтаётганимда 
бир тўда ёш йигитлар завқу шавқ би-
лан гитара чалиб, қўшиқ айтиб ўти-
ришганини кўргандим. Гитара яхши, 
қўшиқ ҳам яхши, лекин ўзингиз ўтир-
ган айвон ичини суприндига ботириб 
кетиш ёмон, уят. 
 Бу ҳолатни кузата туриб, япон-

лар ҳақида ўйлайман. Телевизорда 
кўрганман, ҳатто ўн минглаб мухлис-
лар тўпланадиган стадионларда катта 
футболдан кейин гард ҳам қолди-
ришмай, ҳаммаёқни томошабинлар-
нинг ўзлари тозалаб кетишар экан. 
Кўчалар, йўллар, сув бўйларига гу-
гурт чўпини ҳам ташлаб кетишмайди. 
Ҳамма шунга одатланган. Бизда фут-
болдан кейинги стадионларимизнинг 
аҳволини тасаввур қилиб кўринг. Биз 
нега бундаймиз? 
 Аммо ҳамма ҳам бундаймас. 

Баъзида бу ерларда сочилиб ётган 
чиқиндиларни териб олиб, бир четга 
йиғиштириб қўяётган одамларни 
кўриб қоламан. Бирдан кўнглим ёри-
шади. Улар кўпроқ ёши каттароқ ки-
шилар. Шунчаки сайрга чиққан одам-
лар. Бир куни ёши етмишдан ошган 
нуронийнинг ҳам куйиниб сув бўй-
ларини тозалаб юрганини кўрдим. 

Бундай одамларни кўрганимда «Бор 
экансан-ку, ўзбегим!» дегим келади.
 Момом озодаликни яхши кўрарди. 

Қаерда чиқинди кўрса, эринмай те-
риб юрарди. «Ернинг бетини кир-чир-
дан тозалаб қўйиш»ни табиий, инсо-
ний вазифаси деб биларди. Бир гапи 
ҳеч эсимдан чиқмайди. «Агар Ерни 
тозалаб қўйсанг, Ер сени дуо қилади. 
«Мендай баракали, файзли бўл» деб 
дуо қилади. Ернинг дуосини олинг
лар» дерди. Раҳматли ростдан ҳам 
баракали ва файзли момо бўлди. Ва-
фоти куни тобутининг бир четига қўли 

тегиб қолиши учун минглаб одамлар 
тўпланди. Эл момомизни онасидай 
кузатди. Ким билади дейсиз, балки 
ростдан ҳам бу кампир Ернинг дуо-
сини олгандир.
 Иқтибосларимни ўқиб, бу одам 

нуқул «Бобом ундай дерди, момом 
мундай дерди» деган гапларни кўп 
қайтаради, деб ўйлаётгандирсиз. 
Ҳақли таъна. Лекин кўп масалаларда 
мен улардан ўтказиб бир нарса деёл-
майман. Шунинг учун уларнинг тили-
дан фойдаланаман. Зеро, бу тил эл 
тили, кўнгил тили, юрт тили. 
 Бизга болалигимизда катталар 

экология ҳақида, табиатни муҳофаза 
қилиш ҳақида деярли гапиришмаган. 
«Экология» деган сўзни ҳам эшитма-
ганмиз. Лекин ота-оналаримиз Ерга, 
Сувга, Осмонга, дарахтларга ҳур-
матни қон-қонимизга сингдиришган. 
Бадиий ё диний йўл биланми, ўз амал-
лари биланми, хуллас, қандай қилиб 
бўлмасин, буни уддалашган. Момом-
нинг мен доим эслаб юрадиган «Ой-
дан уялинглар, Кундан уялинглар», 
«Дарахтларнинг қарғишига қолманг
лар», «Сувга салом бериб ўтинглар», 
«Ҳар нарсанинг уволи бор» каби гап
лари ҳам шунга дахлдор. Бу гаплар 
бизга ҳаётий қоидаларга айланган 
эди. Кейинги даврларда увол тушун-
часидан путур кетгани аниқ. Биз бо-
лалик йилларимизда «увол» сўзи-
нинг ўзидан қўққанмиз. Бир нарсани 
увол қилиш гуноҳга ботиш билан ба-
робар деб тушунганмиз. Бунинг жа-
зоси борлигини ҳам ички сезимла-
римиз билан илғаганмиз. Чунки бизга 
шундай сингдирилган. Аслида эколо-
гия ғояларининг асосида ҳам увол ту-
шунчаси ётади. Албатта, ҳозирги за-
мон болаларини бирор нарсага ишон-
тириш осон эмас, уларга бир тушунча 
ё ғояни сингдиришнинг ҳам ўзи бўл-
майди. Булар бошқа авлод. Улар жуда 
ақлли, кўп нарсани билади. Фақат бир 
айби: улар табиатдан узоқлашиб бор
япти. Бунга ҳам технологиялар шид-
дати сабаб. Лекин қандай бўлмасин, 
бугунги болаларга табиатга муҳаббат 
ва ҳурматни сингдиришнинг замона-
вий йўлларини топиш керак. Негадир 
бу ишнинг жигини тополмаяпмиз. Бу 
нарса уларнинг қонига сингиши керак. 
 Яна бир куни сув ёқалаб бора-

ётганимда, сайргоҳнинг равон йў-
лида олтмиш ёшлардаги бир одам 
кўп ўриндиқли сайр аравасига бир 
тўп болани миндириб олиб, қаршим-
дан келаётганини кўрдим. Бу киши 
ўн чоғли набираларини сайрга олиб 

чиқибди. Болагиналарнинг қий-чуви, 
шовқин-сурони авжида эди. Улар шо-
дон қийқириб, кўчани бошига кўтариб 
келишарди. Орамизда ўн қадамча ма-
софа қолганда, у одам болаларга қат-
тиқ овозда буюрди:
 – Тайёрланамиз!
Бу ҳукм жаранглаши билан бо-

лалар қий-чуви бирдан тинди. Гўё 
аскарларга генерал буйруқ берган-
дай, чуғурлашган жужуқлар бирдан 
жим бўлиб қолди ва қандайдир жид-
дий вазифани бажаришга тайёрлана 
бошлашди. 
Бир неча сониядан сўнг Бобо бош

қарувидаги сайр улови менга жуда 
яқин келганда яна ўша «генералона» 
овоз жаранглади:
 – Салом берамиз!
 Болалар саҳнада турган хор жа-

моасидай жўр бўлиб:
 – Ассалому алайкум, – деб менга 

салом бердилар.
 – Ваалайкум ассалом! – дедим 

овозим титраб.
 Сайр араваси ёнимдан ўтиб кет-

гандан сўнг яна болаларнинг шо-
дон қийқириқлари янгради. Мен эса 
ичимда тағин ўша «Бор экансан-ку, 
ўзбегим!» деган гапни такрорладим 
ва беихтиёр кўзларимга ёш келди.
Билсам, бу бобо набираларини 

сайр вақтида ёши катта одамларга 
дуч келишганда, шундай салом бе-
ришга ўргатган экан. Бу ажойиб саҳна 
кўринишидай бир ҳолат мени тўлқин-
лантириб юборди. Набираларига ўзи-
дан катталарни ҳурмат қилиш, ёши 
улуғларни қадрлаш каби фазилат-
ларни сингдираётган бобога таъзим 
қилгим келди. 
Қўноқхонадаги хорижлик меҳмон 

бомдод намозини адо этиш ниятида 
масжидга бориш учун такси чақир-
ганда, ҳайдовчи йигит унинг пулини 
олмасдан, «бизни дуо қилиб қўй-
сангиз бўлди», деб манзилга элтиб 
қўйгани ҳақида ёки метрода бола 
кўтарган аёл 10 000 доллар топиб 
олганда, «топган топалоқ» деб кет-
масдан, ҳеч иккиланмай бу пулни 
ички ишлар ходимларига келтириб, 
битталаб санаб топширгани ҳақи-
даги хабарларни ўқиганимда яна 
ўша «Бор экансан-ку, ўзбегим!» де-
ган гапни мамнуният ва меҳр билан 
такрорлайман. Худога шукрки, фахр-
лансак арзийдиган бундай мисол-
лар ҳам ҳаётимизда кўп. Лекин юқо-
рида айтиб ўтилган нохуш ҳолат-
лар камайса, «Биз нега бундаймиз?» 
деб ҳадеб ўзимизга маломат қилиш
лардан қутулсак, маданият ҳамда 
маърифат таянчимиз бўлса ва тез-
тез бир-биримизни «Бор экансан-ку, 
ўзбегим!» деб самимий алқаб юрсак, 
қандай яхши бўларди.

Уйғоқ ўй ҳафталик

БОР ЭКАНСАН-КУ, ЎЗБЕГИМ!
Шаҳарнинг сўлим гўшаларидан бирида яшайман. «Камолон дарвоза» 
маҳалласининг Қозиробот кўчасида, Ёзувчилар уйида. Уйимизнинг ёнидан 
Байналмилал кўчаси бўйлаб катта анҳор – Бўзсув оқади. Анҳор атрофида 
осмонга бўйлашган чинорлар савлат тўкиб туради. Бўш вақтим бўлиши 
билан шу ёққа шошиламан. Бир айланиб келсанг, олам гулистон – ҳамма 
майда-чуйда ташвишлару, асаббузарликлар эсдан чиқади. Лекин... на 
илож, баъзан дилхираликлар ҳам бўлиб туради.

Эшқобил 
ШУКУР,
Ўзбекистонда 
хизмат кўрсатган 
маданият
ходими

«Нуроний» жамғар-
масининг вилоят бўлими 
ҳамда ҳамкор ташкилот-
лар кўмагида 104 минг 
нафардан зиёд кексалар 
чуқурлаштирилган тиббий 
кўрикдан ўтказилди. Но-
гиронлиги бўлган 384 на-
фар отахон ва онахонга 
реабилитация воситалари 
етказиб берилди. Шунинг
дек, 2349 нафар ёлғиз 
ҳамда ижтимоий ҳимояга 
муҳтож нуронийлар озиқ-
овқат маҳсулотлари билан 
таъминланди. 618 нафа-
рига эса зарур дори-дар-
монлар етказилди.
«Инсон тафтини ин-

сон олади» шиори остида 
амалга оширилган тадбир-
лар ҳам алоҳида аҳамият 
касб этди. Уйида ётиб қол-
ган 10723 нафар ҳамда ши-
фохоналарда даволанаёт-
ган 443 нафар кексанинг 
ҳолидан хабар олиниб, 
уларга моддий ва маъна-
вий кўмак кўрсатилди. Шу-
нингдек, 218 нафарининг 
юбилей кечалари ўткази-
либ, уларга жамғарманинг 
вилоят бўлими ва касаба 
уюшмалари номидан та-
шаккурнома ҳамда эсдалик 
совғалари топширилди.
Кексаларни эъзозлаш, 

уларга меҳр-оқибат кўр-
сатиш ва доимий ғамхўр-
лик қилишга қаратилган бу 
каби хайрли ишлар авлод-
лар ўртасидаги маънавий 
боғлиқликни мустаҳкам-
лаб, жамиятимизда инсон 
қадрини улуғлашга хизмат 
қилади.
                                                                                            

Абдужабборхон 
НАРЗУЛЛАЕВ,

Ўзбекистон касаба 
уюшмалари 

Федерациясининг 
Самарқанд вилояти 

кенгаши раиси 
маслаҳатчиси

Самарқандда ўтказилган 
«Кексалар ҳафталиги» 
нуронийларнинг ҳолидан 
хабар олиш, уларни ҳар 
томонлама қўллаб-қув-
ватлашга қаратилган 
хайрли тадбирларга бой 
бўлди. Отахон ва она-
хонлар тиббий кўриклар, 
соғломлаштириш машғу-
лотлари, спорт мусобақа-
лари, саёҳатлар ҳамда 
ёшлар билан учрашув-
ларда иштирок этдилар.

ЭЪЗОЗ ВА 
ЭҲТИРОМ

1 2 3 4 5 6

MUАssIs:

2007-yil 11-yanvarda
O‘zbekiston Matbuot 

va axborot agentligida 
116-raqam bilan 

ro‘yxatga olingan.

Bosh muharrir
Husan ERMATOV

Qudratilla RAFIQOV 
(tahrir hay’ati raisi),

Ulugʼbek JALMENOV, Anvar ABDUMUXTOROV, 
Sayfullo AHMEDOV, Akmal SAIDOV, Ravshan BEDILOV,

 Qutlimurot SOBIROV, Suhrob RAFIQOV, Shoqosim SHOISLOMOV, 
Hamidulla PIRIMQULOV, Nodira GʼOYIBNAZAROVA,

Anvar QULMURODOV (Bosh muharrirning birinchi o‘rinbosari),
Mehriddin SHUKUROV (Mas’ul kotib – «Ishonch»), 

Valentina MARSENYAK (Mas’ul kotib – «Ishonch-Доверие»)

Manzilimiz:
100165, Toshkent shahri,
 Buxoro ko‘chasi, 24-uy.

E-mail:
ishonch1991@yandex.uz

«Ishonch»dan olingan ma’lumotlarda manba sifatida gazeta nomi ko‘rsatilishi shart.
Mualliflar fikri tahririyat nuqtai nazaridan farqlanishi mumkin.

Bo‘limlar:
Kasaba uyushmalari hayoti – (71) 256-64-69

Huquq va xalqaro hayot – (71) 256-52-89
Milliy-ma’naviy qadriyatlar va sport – (71) 256-82-79 

Xatlar va muxbirlar bilan ishlash – (71) 256-85-43 
Marketing va obuna – (71) 256-87-73

Nashr ko‘rsatkichi: 133
Hududlardagi muxbirlar:

Qoraqalpogʼiston Respublikasi – (+998-99) 889-98-20
Andijon viloyati – (+998-99) 889-90-23
Buxoro viloyati – (+998-99) 889-90-31
Navoiy viloyati – (+998-90) 500-05-12
Jizzax viloyati – (+998-94) 688-00-27

Namangan viloyati – (+998-93) 213-09-66
Samarqand viloyati – (+998-99) 889-90-26

Sirdaryo viloyati – (+998-99) 889-98-55
Surxondaryo viloyati – (+998-91) 193-19-70

Toshkent viloyati – (+998-99) 600-40-44
Fargʼona viloyati – (+998-99) 889-90-24
Xorazm viloyati – (+998-99) 889-98-01

Qashqadaryo viloyati – (+998-97) 705-08-93

Gazetaning
 poligrafik jihatdan 

sifatli chop etilishiga 
bosmaxona mas’ul.
Gazetaning yetkazib

 berilishi uchun obunani 
rasmiylashtirgan

 tashkilot javobgar.

«Ishonch» va «Ishonch-Доверие» 
gazetalari tahrir hay’ati:

Umumiy adadi 35 028 та
Shundan: 6 498 nusxasi

 «Sharq» nashriyot-matbaa aksiyadorlik 
kompaniyasi bosmaxonasi – 

Toshkent shahri, Buyuk Turon ko‘chasi, 41-uyda;
19 339 nusxasi

 «Erudit» MChJ bosmaxonasi – 
Samarqand shahri, Spitamen ko‘chasi, 270-uyda;

9 191 nusxasi 
«Poligraf-Press» MChJ bosmaxonasi – 
Margʼilon shahri, Turkiston ko‘chasi,

 236-«b» uyda chop etildi. 
Gazeta ofset usulida, A-2 formatida bosildi.
Hajmi 2 bosma taboq. Buyurtmа: G-1011

Bahosi kelishilgan narxda

Gazeta haftaning 
seshanba, payshanba

 va shanbakunlari chiqadi.
Gazeta «Ishonch»ning 
kompyuter markazida 
terildi va sahifalandi.

Bosishga topshirish vaqti – 23:10
Topshirildi – 23:30

 masʼul muharrir:
alijon ABDURAHMONOV

Navbatchi muharrir:
salim ABDURAHMONOV

Musahhih:
Umida XUDOYBERGANOVA

Sahifalovchi:
Hasan Abdujalilov

Ўзбекистон касаба уюш-
малари Федерациясининг 
Андижон вилояти кенгаши 
жамоаси Давлат муассаса-
лари ва жамоат хизмати хо-
димлари касаба уюшмаси 
вилоят кенгаши раиси Сева-
рахон Ҳошимовага турмуш 
ўртоғи  
Расулжон ҲОшимов

вафот этгани муносабати 
билан ҳамдардлик изҳор қи-
лади.

Низомий номидаги Ўз-
бекистон Миллий педаго-
гика университети ректо-
рати ва касаба уюшма қў-
митаси ушбу муассасанинг 
Ёшлар масалалари ва маъ-
навий-маърифий ишлар 
бўйича биринчи проректори 
Ваҳобжон Ражабовга падари 
бузруквори 

Тўражон ота
вафот этгани муносабати би-
лан ҳамдардлик билдиради.

«Ishonch» ва «Ishonch-
Доверие» газеталари таҳ
ририяти жамоаси «Ishonch» 
газетаси мусаҳҳиҳи Дило-
ром Худойбергановага синг
лиси
Сурайё Камолова

вафот этгани муносабати би-
лан таъзия изҳор этади.

Мароқли 
дам олинг,

азиз газетхон!

Адолат Исмоилова ижросида

катта ашула 
«ёлғУз»

Баногоҳ учради от ўйнатиб бир дилрабо, ёлғуз,
Рикобиға суриб кўз, қўл очиб қилдим дуо, ёлғуз…

Муқимий ғазали


